
Skupština Kantona Sarajevo 
Zastupnica Neira Dizdarević
Naša stranka 

BOSNA I HERCEGOVINA 
FEDERACIJA BOSNE I HERCEGOVINE

KANTON SARAJEVO
VLADA KS

MINISTARSTVO ZA RAD, SOCIJALNU POLITIKU, RASELJENA LICA I IZBJEGLICE KS
MINISTARSTVO ZDRAVSTVA KS

KRIZNI ŠTAB KS

PREDMET: ZASTUPNIČKO PITANJE

Poštovani, 

na osnovu članova 106. i 213. Poslovnika Skupštine Kantona Sarajevo („Službene novine
Kantona  Sarajevo  -  Drugi  novi  prečišćeni  tekst  br.:  41/12,  15/13,  47/13,  47/15  i  48/16)
upućujem zastupničko pitanje Vladi KS, resornim ministarstvima i Kriznom štabu KS:

Na molbu roditelja djece sa poteškoćama molim vas za hitnu reakciju i odgovor na slijedeća
pitanja:

- Šta  uraditi  u  slučaju  kada  djetetu  sa  poteškoćama  ističe  rješenje  o  invalidnosti?
Poštujući preporuke nadležnih o posjeti  zdravstvenim ustanovama u krajnjoj nuždi,
nije  moguće  izvršiti  specijalne  preglede  djece  sa  poteškoćama,  pa  samim tim  niti
predati  potrebnu  dokumentaciju.  Da  li  to  znači  da  će  ovi  korisnici  ostati  bez
invalidnine i tudje njege? Mnogim porodicama je ovo jedini izvor prihoda. Molim vas
za kratke i jasne upute na koji način prevazići ovaj problem.

- Molim za savjete  i upute roditeljima na koji  način prevazići  izazove koje obaveza
izolacije donosi za djecu sa poteškoćama (autizam, ADHD), koja se često, ukoliko su
predugo u  zatvorenom prostoru,  samopovredjuju.   Da li  je  moguće  napraviti  neki
izuzetak u zabrani kretanja, uz strogo poštivanje uputa nadležnih ustanova?

Molim za vašu brzu reakciju i odgovor. 

S poštovanjem,

________________________
Neira Dizdarević
Zastupnica Naše stranke u Skupštini Kantona Sarajevo


